
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ  ՄԱՍԻՆ
      Հիմք ընդունելով Հայաստանի Հանրապետության քաղաքացիական օրենսգրքի  685-րդ և 688-րդ հոդվածները, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասը և Հայաստանի Հանրապետության կառավարության 2011 թվականի փետրվարի 17-ի            N304-Ն որոշման 1-ին կետով հաստատված կարգի 3-րդ կետի 6-րդ ենթակետը,  5-րդ և 6.4 -րդ կետերը` Հայաստանի Հանրապետության կառավարությունը   ո ր ո շ ու մ է.

    
1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված ՀՀ Տավուշի մարզի Իջևան քաղաքի Իջևանյան փողոց թիվ 8 հասցեում գտնվող 55,710,000 դրամ շուկայական արժեքով 949.3 քառ.մետր մակերեսով 5-րդ մասնաշենքը, 98.4 քառ. մետր մակերեսով ավտոտնակն ու 63.1 քառ. մետր ընդհանուր  մակերեսով կաթսայատունը և դրանց օգտագործման ու սպասարկման համար անհրաժեշտ 918.7 քառ.մետր մակերեսով հողամասը /այսուհետ` անշարժ գույք/ հետ վերցնել «Սպարտակ Սարգսյանի անվան թիվ 1 հիմնական դպրոց» պետական ոչ առևտրային կազմակերպությունից և 15 տարի ժամկետով  անհատույց օգտագործման իրավունքով տրամադրել «Հայաստանի ազգային օլիմպիական կոմիտե» իրավաբանական անձանց միությանը /այսուհետ` Միություն/ /գտնվելու վայրը՝ ք. Երևան, Աբովյան փողոց թիվ 9/՝ Միության կողմից ներկայացված ծրագրով նախատեսված աշխատանքների իրականացման նպատակով:
2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, եռամսյա ժամկետում, Միության հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր /այսուհետ՝ պայմանագիր/՝ դրանում նախատեսելով, որ.

1) Միությունը պարտավոր է սույն որոշման 1-ին կետում նշված անշարժ գույքի վերանորոգման նպատակով, պայմանագիրն ուժի մեջ մտնելուց հետո 2 տարվա ընթացքում կատարել 100,000,000 դրամի ներդրումներ՝ համաձայն ծրագրով ներկայացված ժամանակացույցի,

2) Միությունը պարտավոր է սույն որոշման 2-րդ կետի 1-ին ենթակետով նախատեսված ներդրումների կատարումը հավաստող համապատասխան փաստաթղթերը ներկայացնել Հայաստանի Հանրապետության կառավարությանն առընթեր պետական գույքի կառավարման վարչություն՝ յուրաքանչյուր տարի ժամկետի ավարտից հետո 15-օրյա ժամկետում,
     
3) սույն կետով սահմանված ներդրումային պարտավորությունները չկատարելու կամ մինչև 50 տոկոս կատարելու դեպքում Միությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 (քսան) տոկոսի չափով,

     
4) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Միությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 (տասնհինգ) տոկոսի չափով,
5) Միության կողմից սույն որոշման 1-ին կետում նշված անշարժ գույքի ոչ նպատա​կային օգտագործման կամ սույն որոշման 2-րդ կետի 3-րդ և 4-րդ ենթակետերով սահմանված պարտավորությունների չկատարման կամ ոչ պատշաճ կատարման դեպքում պայմանագիրը ենթակա է լուծման,



6) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Միության միջոցների հաշվին:

ՏԵՂԵԿԱՆՔ-ՀԻՄՆԱՎՈՐՈՒՄ

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
     
«Հայաստանի ազգային օլիմպիական կոմիտե» իրավաբանական անձանց միությունը, որի նպատակն է հիմնել ժամանակակից չափանիշներին և պահանջներին համապատասխանող լողավազան`  ՀՀ Տավուշի մարզում լող մարզաձևի զարգացման և մասսայականացման, առողջ ապրելակերպի քարոզման, սահմանամերձ համայնքների ազգաբնակչության սոցիալական և առողջապահական ծրագրերի աջակցման և լողի հավաքական թիմը մարզի լավագույն մարզիկներով համալրման նպատակով, դիմել է ՀՀ կառավարությանն առընթեր պետական գույքի կառավարման վարչություն՝   «Սպարտակ Սարգսյանի անվան թիվ 1 հիմնական  դպրոց» պետական ոչ առևտրային կազմակերպությանն ամրացված ՀՀ Տավուշի մարզի Իջևան քաղաքի, Իջևանյան փողոց թիվ 8 հասցեում գտնվող 949.3 քառ.մետր մակերեսով 5-րդ մասնաշենքը, 161.5 քառ. մետր մակերեսով ավտոտնակն ու կաթսայատունը և դրանց օգտագործման ու սպասարկման համար անհրաժեշտ 918.7 քառ. մետր մակերեսով հողամասն անհատույց օգտագործման իրավունքով կազմակերպությանը տրամադրելու խնդրանքով: 


Հաշվի առնելով կազմակերպության ուղղվածությունը, ինչպես նաև հիմք ընդունելով ՀՀ կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 5-րդ և 6.4-րդ կետերով սահմանված դրույթների համապատասխան կազմակերպության կողմից ներկայացված ծրագիրը, որը համապատասխանում է ՀՀ կառավարության 2012-2017թթ. ծրագրի «3.2.6.3. Սպորտը» կետով նախատեսվող պահանջներին, ՀՀ կառավարությանն առընթեր պետական գույքի կառավարման վարչությունը շրջանառության մեջ է դրել ՀՀ կառավարության նշված որոշման նախագիծը, համաձայն որի ՀՀ Տավուշի մարզի Իջևան քաղաքի, Իջևանյան փողոց թիվ 8  հասցեում գտնվող 949.3 քառ.մետր մակերեսով 5-րդ մասնաշենքը, 161.5 քառ. մետր ընդհանուր մակերեսով ավտոտնակն ու կաթսայատունը և դրանց օգտագործման ու սպասարկման համար անհրաժեշտ 918.7 քառ.մետր մակերեսով հողամասն անհատույց օգտագործման իրավունքով կտրամադրվի «Հայաստանի ազգային օլիմպիական կոմիտե» իրավաբանական անձանց միությանը:

Տ Ե Ղ Ե Կ Ա Ն Ք 

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
          «Անհատույց օգտագործման իրավունքով տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՏՐԱՄԱԴՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ԿԱՄ  ԲԱՑԱԿԱՅՈՒԹՅԱՆ ՄԱՍԻՆ
 
«Անհատույց օգտագործման իրավունքով տարածք  տրամադրելու  մասին» Հայաստանի Հանրապետության կառավարության որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

ՏԵՂԵԿԱՆՔ

«Անհատույց օգտագործման իրավունքով անշարժ գույք հանձնելու մասին»

ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        

12.02.2016թ.  

թիվ 01/83-5/4941-16
ՀՀ կառավարությանն առընթեր անշարժ գույքի կադաստրի պետական կոմիտե

29.02.2016թ.

թիվ ՄՍ/1089-16
ՀՀ Տավուշի մարզպետարան

04.03.2016թ.

թիվ 01/13.1/1156-16
ՀՀ արդարադատության նախարարություն        

04.04.2016թ.  

թիվ 01/14/3796-16

	1. Առաջարկվել է հստակեցնել նախագծի 1-ին կետում նշված անշարժ գույքն ինչ ժամկետով է հանձնվելու «Հայաստանի ազգային օլիմպիական կոմիտե» իրավաբանական անձանց միությանը:

1. Որոշման նախագծի վերաբերյալ առաջարկություններ  և առարկություններ չկան:

1. Որոշման նախագծի վերաբերյալ առաջարկություններ  և առարկություններ չկան:

1. Որոշման նախագիծը համապատասխանում է  ՀՀ օրենսդրությանը:

	Ընդունվել է

	Նախագծի 1-ին կետում նշվել է անշարժ գույքն անհատույց օգտագործման իրավունքով տրամադրելու ժամկետը:



